
				Chesta paggena è stata leggiuta du' vote e mo è fernuta. 




Cheste so’ ’e llance–e m’hanno acciso ’o core,

e tuttuquanto l’hanno nzanguinato!

Nce veco ’a Morte, dinto a chisto sciore

accussì cumbinato e appassiunato!

Cheste so’ ’e llance, — e m’hanno acciso ’o core!


E cchesta ccà, chest’è ’a curona ’e spine,

spine pugnente, ca pugnuto m’hanno!

Nun cresceno cchiù rose, int' 'e ciardine?

Sti rame, attuorno a me, na sepa fanno!

E chesta ccà, chest’è ’a curona ’e spine!


Chiste so’ ’e chiuove, e a te m’hanno nchiuvato

comme a tanno nchiuvàino ’o Salvatore!

Me sento ’o core tutto martellato,

e ’npietto nu Calvario de dulore!

Chiste so’ ’e chiuove, e a te m’hanno nchiuvato!


E chiste so’ ’e martielle, Anema mia,

martielle ca nun sentono raggione!

Manco si se trattasse ’e na pazzia,

m’hanno nchiantato ’npietto ’a passione!

E chiste so’ ’e martielle, Anema mia!

	    Lingue

	    
	        

	        

	        Sta paggena nun è a disposizione dint'a ll'ati llengue.

